
RELACION 
PER PROJEKTLIGJIN 

"PER DISA SHTESA DHE NDRYSHIME NE LIGJIN NR. 96/2016 "PER STATUSIN E 
GJYQTAREVE DHE PROKUROREVE NE REPUBLIKEN E SHQIPERISE" 

HYRJE 

Kuvendi i Shqiperise pas hyrjes ne fuqi te ndryshimeve kushtetuese te vitit 2016 ka 
miratuar ligjin m.96/2016 "Per statusin e gjyqtareve dhe prokuroreve ne Republiken e 
Shqiperis�'', si pjese te paketes te ligjeve prioritare te reformes ne sistemin e drejtesise. 

Ligji m. 96/2016, "Per statusin e gjyqtareve dhe prokuroreve ne Republiken e 
Shqiperise" vendos nje sistem garancish ligjore ne funksion te pavaresise dhe llogaridhenies se 
pushtetit gjyqesor me qellim ndertimin e nje sistemi drejtesie te pavarur, te paanshem, te 
pergjegjshem, te drejte e profesional, te besueshem dhe te orientuar drejt sherbimit ndaj qytetarit. 
Garancite ligjore per statusin e gjyqtarit dhe prokurorit lidhen kryesisht me menyren e emerimit 
te tyre, te menaxhimit te karrieres, qendrimit ne detyre, perfitimeve financiare dhe jo financiare 
te magjistratit gjate ushtrimit te detyres dhe pas perfundimit te detyres. 

Ligji m.96/2016 rregullon ne menyre te detajuar te drejtat dhe detyrimet e 
magjistrateve, ku gjejne trajtim te ve9ante papajtueshmerite, kufizimet dhe veprimtarite e tjera, 
paga dhe perfitimet e tjera financiare dhe shoqerore, leja dhe ulja e kohes se punes, si dhe te 
drejtat e tjera; zhvillimin e karrieres se magjistrateve ku trajtohen <;eshtje te rekrutimit te 
kandidateve magjistrate, emerimi dhe caktimi ne pozicion, transferimi, ngritja ne detyre, 
komandimi, mandati i kufizuar dhe mbarimi i statusit te magjistratit; vleresimin e magjistrateve, 
ne te cilin parashikohen kriteret, burimet dhe nivelet e vleresimit, si dhe procedurat e vleresimit; 
pergjegjesine disiplinore, civile dhe penale, ku gjejne rregullim procedurat hetimore, fillimi i 
procedimit disiplinor, ekzekutimi dhe regjistri i masave disiplinore, pezullimi dhe detyrimet 
civile e penale, si dhe dispozitat kalimtare dhe te fundit. 

Nepermjet ligjit m. 96/2016 synohet: 
Garantimi i nje pro9esi emerimi dhe promovimi te gjyqtareve dhe prokuroreve, te bazuar 
ne kritere transparente, objektive dhe meritokracie. 
Percaktimi ne menyre te detajuar i procedurave qe sigurojne perzgjedhjen e kandidateve 
per magjistrate dhe konfirmimin e tyre ne karriere, duke u bazuar ne kritere objektive e 
transparente. 
Sanksionimi i qarte dhe i plote i te drejtave, detyrimeve te gjyqtareve dhe prokuroreve si 
dhe papajtueshmerive me ushtrimin e funksionit. 
Rikonceptimi i sistemit te trajnimit vazhdues dhe te vleresimit periodik te gjyqtareve dhe 
prokuroreve per efekt karriere, duke zgjeruar e forcuar me tej kriteret objektive per 
matjen e aftesise profesionale. 
Detajimi i te gjitha shkeljet disiplinore te kryera nga gjyqtaret dhe prokuroret dhe 
sanksionet proporcionale ne perputhje me shkeljet, duke e orientuar sistemin e 
pergjegjesise disiplinore mbi kritere sa me objektive. 
Rikonceptimi i procedimit disiplinor duke e shnderruar ne nje sistem garantues ku jane te 
ndara pergjegjesite e institucioneve qe kryejne hetimin, institucioneve qe marrin 
vendimin dhe institucioneve qe shqyrtojne ankimin e ushtruar ndaj vendimeve per masat 
disiplinore me qellim garantimin e parimit te nje procesi te rregullt ligjor. 

1 



Ne date 2 dhjetor 2016, Shoqata Kombetare e Gjyqtareve te Republik:es se Shqiperise dhe 
Unioni i Gjyqtareve te Shqiperise paraqiti nje kerkese ne Gjykaten Kushtetuese duke kerkuar 
shfuqizimin e disa dispozitave te Ligjit Nr. 9612016 "Per statusin e gjyqtareve dhe prokuroreve 
ne Republiken e Shqiperise" si te papajtueshem me Kushtetuten. 
Gjykata Kushtetuese ne perfundim te shqyrtim te kerkeses me vendimin nr. 34 date 
10.04.2017 ka vendosur: 

- Pranimin pjeserisht te kerkeses; 
- Shfuqizimin si te papajtueshem me Kushtetuten e Republikes se Shqiperise te nenit 8; nenit 

9, pika 1, shkronja "c", fjalia e fundit, si dhe pikat 7 dhe 8; nenit 23, pika 10; nenit 26, 

pika 4, shkronja "b"; nenit 44, pika 1, shkronja "c"; nenit 64, pika 5; nenit 78, pika 3, 

shprehja "nese kryetari i gjykates nuk ka dhene per gjyqtarin vleresimin perfundimtar "i 
pamjaftueshem"" dhe pika 5, shkronja "b", fjalia e fundit; nenit 95, pika 7, shprehja "me 
nje nivel me te ulet sesa "mire""; nenit 101; nenit 102; nenit 103; nenit 104; nenit 112, 

pika l; nenit 141, pika 1, shprehja "ne masen qe nuk cenon" dhe shkronjat "a", "b" dhe 
"c" te kesaj pike; nenit 152; nenit 161, pika 2, shprehja "ne zbatim te pjeses !IL kreu VIII 

te ketij ligji" dhe pika 3; nenit 162, pika 1, shprehja "ne zbatim te pjeses IIL kreu VIII te 
ketij ligji" dhe pika 6, shprehja "ne zbatim te pjeses !IL kreu VIII te ketij ligji"; nenit 164, 

pika 1, shkronja "a" dhe pika 2; nenit 167, pika 3, shkronja "b", shprehja "ne zbatim te 
pjeses !IL kreu VIII te ketij ligji"; nenit 168, pika 2, shprehja "ne zbatim te pjeses IIL kreu 
VIII te ketij ligji'', nenit 169, pika 5, fjalia e fundit dhe pika 6 e ketij neni. 

Dipozitat ligjore te shfuqizuara nga Gjykata Kushtetuese trajtojne <;eshtje te lidhura me dispozitat 
e meposhtme: 
"papajtueshmerine ambientale", "transferimin pa pelqim", ''veprimtarite jashte funksionit", 
"pushimet vjetore", "uljen e ngarkeses", "kohezgjatjen ne detyre te magjistratit", "nivelet e 
vleresimit", "shkeljet disiplinore ne lidhje me ushtrimin e funksionit", "shkeljet disiplinore dhe 
<;eshtjet e veprimtarise", "shkeljet displinore jashte ushtrimit te funksionit", "shkeljet disiplinore 
per shkak te kryerjes se vepres penale'', " te drejtat dhe detyrimet e paleve gjate procedimit 
disiplinor"", "Pezullimin mbi baze diskrecioni" dhe me dispozitat kalimtare. 

Bazuar ne Rregulloren e Kuvendit te Shqiperise, me vendimin nr. 1, date 18.01.2018, te 
Konferences se Kryetareve eshte thirrur mbledhja e Keshillit per Legjislacionin. 
Keshilli i Legjislacionit bazuar ne Rregulloren e Kuvendit te Shqiperise eshte organi qe analizon 
dhe diskuton efektet e vendimeve te Gjykates Kushtetuese dhe vendos nese nevojitet ndermarrja 
e nismes ligjore per plotesime dhe ndryshime ne legjislacion. 

Bazuar ne nenin 87 te Rregullores se Kuvendit, Keshilli i Legjislacionit ne mbledhjet e 
datave 19.1.2018, 30.1.2018, 6.2.2018, 13.2.2018, 27.2.2018, 14.5.2019 dhe 28.6.2019 ka marre 
ne shqyrtim tre vendimet e Gjykates Kushtetuese qe kane krijuar vakum ligjor ne paketen e 
ligjeve te reformen ne drejtesi perfshire edhe vendimin 34/2017 i cili nga shfuqizuar disa 
dispozita te ligjit nr. 96/2016 "Per statusin e gjyqtareve dhe prokuroreve ne Republik:en e 
Shqiperise". 

Ne perfundim te analizes dhe diskutimeve, si dhe bazuar ne opinionin e paraqitur nga 
ekspertet, e caktuar nga anetaret perfaqesues te shumices dhe pakices parlamentare, Keshilli per 
Legjislacionin vendosi te ndermarre nismen ligjore per te bere disa amendamente ne ligjin 

m.96/2016 "Per statusin e gjyqtareve dhe prokuroreve ne Republiken e Shqiperise", me qellim 
reflektimin e vendimmarrjes se Gjykates Kushtetuese. 

Nisma ligjore, ne aspektin formal vjen si nisme deputeti, bazuar ne nenin 81 pika 1 te 
Kushtetutes, dhe nenin 68 te Regullores se Kuvendit, dhe do te shqyrtohet sipas procedurave te 
parashikuara ne Rregulloren e Kuvendit. 

I. QELLIMI DHE PERMBAJTJA E PROJEKTLIGJIT 

Projektligji propozon rregullimin dhe plotesimin e vakumit ligjor te krijuar ne 
permbajtjen e ligjit m. 96/2016 "Per statusin e gjyqtareve dhe prokuroreve ne Republiken e 
Shqiperise, pas shfuqizimit te plote apo te pjesshem te disa neneve te ketij ligji, me vendimin 
m.34/2017 te Gjykates Kushtetuese. 

Shtesat dhe ndryshimet e propozuara jane te domosdoshme me qellim: 
Plotesimin vakumit ligjor te krijuar nga shfuqizimi i dispozitave te lidhura me shkeljet 
disiplinore te magjistrateve. Plotesimi i ketij vakumi ligjor eshte i nevojshem per te 
garantuar zbatimin e parimeve te llogaridhenies dhe pergjegjshmerise se magjistrateve, 
bazuar ne elementet e procesit te rregullt ligjor, sipas standardeve me te mira 
nderkombetare; 
Garantimin e mirefunksionimit normal dhe ne perputhje me kompetencat e parashikuara 
ne ligj, te Inspektorit te Larte te Drejtesise, si organi pergjegjes per hetimin e shkeljeve te 
kryera nga gjyqtaret dhe prokuroret. 
Garantimin e mirefunksionimit te Keshillit te Larte Gjyqesor dhe Keshillit te Larte te 
Prokurorise, si organet pergjegjes per te vendosur ne lidhje procedimin disiplinor te 
gjyqtareve dhe prokuroreve dhe masat disiplinore ndaj gjyqtareve dhe prokuroreve. 

Projektligji perbehet nga 16 nene, si me poshte: 

Neni 1 i projektligjit ka si qellim plotesimin e vakumit te krijuar nga shfuqizimi i dispozites qe 
trajton papajtueshmerine ambientale i cili eshte konsideruar nga Gjykata Kushtetuese si nje 
parashikim qe kufizon karrieren e magjistratit, tej urdherimit te nenit 143 te Kushtetutes. 
Qellimi i dispozites se riformuluar dhe te propozuar eshte qe Keshillat te shmangin 
paperputhshmerine ambientale sa me shume qe te jete e mundur kur te vendosin per hapat e 
karrieres se magjistrateve. Kjo pasi, bazuar ne nenin 147/a te Kushtetutes Keshilli eshte organi 
kompetent per karrieren e magjistratit. Dispozita e propozuar parashikon gjithashtu te drejten e 
Keshillit per te vendosur rregulla te metejshme, duke synuar garantimin e nje sistemi efikas te 
drejtesise qe gezon besimin e publikut dhe siguron pavaresine dhe paanesine e magjistrateve. Ne 
funksion te parimit te ligjshmerise rastet e papajtueshmeerise ambientale jane percakuar ne 
menyre te detajuar ne permbajtjen e dispozites. 
Duke marre parasysh arsyetimin e vendimit te GJK-se lidhur me shfuqizimin e nenit 8 duhet 
theksuar se propozimi i nenit 8 eshte konceptuar ne perputhje me vendimin e GJK-se. 
Per sa i perket pikes 2 propozohet formulimi "Keshilli merr masa per te shmangur' Nepermjet 
ketij propozimi Keshilli eshte i detyruar te shmange pa perputhshmerine ambjentale bazuar ne dy 

kritere te rendesishme: a) kriterin e proporcionalitetit b) moscenimin e te drejtes per zhvillimin 
normal te karrieres profesionale te magjistratit. 

Parashikimi i bere ne nenin 2, i cili propozohet te ndryshoje paragrafin 7 dhe 8 te nenit 9 synon 
vendosjen e nje rregulli per te gjithe magjistratet per te marre pjese ne veprimtari jashte :funksionit 
te papaguara, pa miratimin e Keshillit, vetem ne rastet kur: a) vepron si perfaqesues i gjyqesorit ose 
prokurorise; b) ben deklarata publike te pergjithshme per 9eshtje qe prekin sistemin gjyqesor ose 
sistemin e prokurorise; c) merr pjese ne diskutime per 9eshtje te ligjit. 
Paragrafi i shfuqizuar nga GJK-ja parashikonte detyrimin e magjistrateve per te njoftuar 
kryetarin perkates. Me projekt dispoziten e re jane marre ne konsiderate verejtjet e GJK-se lidhur 
me marredheniet qe krijohen midis gjyqtareve dhe kryetareve, dhe paanshmerine e gjyqtareve. 
Magjistrati per kategorine e veprimtarive jashte funksionit te parashikuar ne kete paragraf nuk 
kerkohet te marre miratimin e Keshillit. Angazhimi i vetem qe parashikon dispozita ne kete rast 
eshte raportimi qe duhet te beje magjistrati prane Keshillit, brenda muajit Mars te 9do viti per 
natyren dhe numrin e oreve, per veprimtarite e papaguara jashte :funksionit. Detyrimi i magjistratit per 
te njoftuar Keshillin eshte ne perputhje te plote me dispozitat kushtetuese qe percaktojne kompetencat 
e Keshillit ne kete drejtim. 

Ne nenin 3 plotesohet vakumi i krijuar nga shfuqizmi i nje paragrafi ne nenin 23 te ligjit. 
Propozimi per ndryshimin e pikes 10 te nenit 23 eshte i rendesishem per dy arsye: (i) rregullon 
nje parim te mire vendosur te se drejtes se punes, i cili garanton qe pagesa i jepet vetem atyre qe 
kryejne sherbimin apo punen; (ii) permireson disiplinen ne pune te magjistrateve. 
Sipas vendimit Nr. 34/2017 te GJK-se, dispozita e meparshme shkelte pavaresine e brendshme te 
magjistrateve bazuar ne marredheniet e krijuara per shkak te kompetencave, mes kryetarit dhe 
magjistratit per te miratuar pushimin vjetor dhe lejet e ve9anta. Me konkretisht, u theksua se 
kompetencat e kryetarit mund te keqperdoreshin per te ndikuar ne veprimtarine gjyqesore dhe te 
ndjekjes penale te magjistrateve. Ne kete kuptim, per te garantuar pavaresine e magjistrateve, 
sugjerohet te shtohet nje paragraf lidhur me te drejten per te apeluar vendimin e kryetarit ne 
Keshillin e Larte Gjyqesor I te Prokurorise. Kjo do te garantoje te drejten e magjistratit per 
pushim vjetor dhe do ta mbroje ate nga nderhyrjet e panevojshme. Nga ana tjeter, Keshilli 
permes procedures se ankeses mund te shqyrtoje veprimtarine e kryetareve. 

Neni 4 propozon rregullime ne nenin 26 te ligjit qe trajton uljen e ngarkeses se magjistrateve. 
Vendimi i GJK nr. 34/2017 argumenton se disa parashikime te ketij neni nuk jane ne perputhje me 
nenin 138 te Kushtetutes. Qellimi i dispozites ka qene dhenia e mundesise per ulje te angazhimit te 
plote ne gjykate/prokurori. Nese magjistrati punon vetem 25 % te kohes, ai/sjo perfiton shumen 
perkatese te pages. Si e tille, nuk eshte ulje e pages, por ulje e INPUTIT, ku paga (ne te njejten 
kategori te skemes se pages) pershtatet ne perputhje me rrethanat. 
Trajtimi i njejte (per nga paga) i magjistrateve, te cilet me kerkese te tyre dhe ne baze te vullnetit te 
tyre te lire punojne me pak se ata te cilet punojne me kohe te plote do te cenonte parimin e barazise. 
Formulimi i ri qarteson faktin qe arsyeja per kerkesen e uljes se ngarkeses ne pune bazohet ne 
vullnetin e lire te magjistratit, dhe qe eshte nje privilegj dhe jo domosdoshmeri per magjistratin per 
rrjedhoje nuk kemi ulje te pages por vetem pershtatje te saj me veprimtarine qe realizohet nga 
magjistrati. Nuk ekziston rreziku i abuzimit, duke qene se Keshillat kane diskrecionin dhe mund te 
japin pelqimin vetem nese ulja e ngarkeses nuk cenon interesat thelbesore te :funksionit, afatet dhe 
ushtrimin ne menyre eficiente te :funkioneve ne gjykaten ose prokurorine perkatese. Dispozita te tilla 

gjenden ne shume ligje qe rregullojne statusin e zyrtareve publik dhe synojne te zgjidhin problemin qe 
Keshillat kane patur ne te kaluaren, 

Neni 5 ka si qellim ndryshimin e nenit 64 te ligjit 96/2016 bazuar ne arsyetimin e vendimit te 
Gjykates Kushtetuese. 
Sipas vleresimit te dhene ne vendimin nr.34/2017, mosha e pensionit te magjistrateve duhet te 
garantoje sigurine ligjore dhe duhet te miratohet me shumice te cilesuar. Bazuar ne kete arsyetim 
sugjerohet qe me kete ligj te percaktohet mosha e daljes ne pension te magjistrateve. Ne kete 
aspekt eshte propozuar qe mosha e daljes ne pension te magjistrateve te jete 67 vje9, e cila merr 
parasysh edhe legjislacionin ne fuqi per sigurimet shoqerore. Rritja e moshes se pensionit eshte 
nje prirje qe vihet re edhe ne vendet e tjera te BE. 
Ndryshimet e propozuara lidhur me paragrafm 4 dhe 5 te nenit 64 synojne te vendosin rregulla 
dhe procedura te qarta per perfundimin e mandatit te gjyqtareve te Gjykates se Larte kur 

mbushin moshen e pensionit gjate ushtrimit te funksioneve si gjyqtare ne Gjykaten e Larte. 
Ndryshimet jane ne perputhje me nenin 139, paragrafi 2 i Kushtetutes. 

Neni 6 propozon nje rregullim ne kendveshtrim te qartesise se normes me qellim qe saktesimin e 
parashikimit pas shfuqizimit te tog:fjaleshit "nese kryetari i gjykates nuk ka dhene per gjyqtarin 
vleresimin perfundimtar "i pamjaftueshem'"' ne permbajtjen e paragrafit 3 te nenit 78 nga 
vendimi 34/2017 i Gjykates Kushtetuese. 

Neni 7 gjithashtu paraqet nje rregullim te natyres teknike me qellim qe pas shfuqimit te 
tog:fjaleshit "me nje nivel me te ulet sesa "mire" ne paragrafin 7 te nenit 95 te saktesohet kuptimi 
i dispozites. 

Nenet 8, 9, 10 dhe 11 perbejne dispozitat me te rendesishme te projektligjit, te cilat plotesojne 
vakumin ligjor te krijuar ne Kreun e shkeljeve disiplinore pas shfuqizimit te disa dispozitave nga 
Gjykata Kushtetuese. 
Sipas GJK-se, formulimi i shkeljeve disiplinore nuk i plotesonte kriteret kushtetuese per qartesi, 
qendrueshmeri dhe efektivitet dhe terminologjia dhe teknikat legjislative te perdorura ne 
hartimin e tyre ngriten dyshime serioze per kuptimin e tyre, gje qe mund te 9onte ne pasoja 
serioze negative per statusin e magjistrateve. 
Prandaj, dispozitat e shkeljeve disiplinore u rishikuan per te rritur qartesine dhe per t'i thjeshtuar 
ato duke hequr, riformuluar dhe ndryshuar dispozitat e meparshme. Struktura e neneve te 
meparshme u mbajt per te siguruar konceptin e procedures disiplinore dhe referencave. Nje qasje 
tjeter do te shkelte seriozisht kete koncept dhe do te kerkonte ndryshime thelbesore ne dispozitat 
e tjera. 
Dispozitat e propozuara kane trajtuar ne menyre te qarte dhe shteruese shkeljet disiplinore duke i 
ndare ato ne: shkelje disiplinore gjate ushtrimit te funksionit, shkelje disiplinore jashte ushtrimit 
te funksionit dhe shkelje disiplinore per shkak te kryerjes se vepres penale. Te kater dispozita 
jane pershkruar nga parimi i qartesise dhe kuptueshmerise se normes me qellim qe 
veprimet/mosveprimet dhe sjelljet qe do te konsiderohen shkelje disiplinore dhe ndaj te cilave do 
te merren masat disiplinore te specifikohen ne ligj ne funksion te parimit te ligjshmerise. 

Neni 12 ka si qellim pershtatjen e nenin 141 te ligjit me arsyetimin e vendimit te Gjykates 
Kushtetuese. 

5 



Ne vendimin 34/2017 GJK u shpreh se dispozita e meparshme (pika 1 e nenit 141) ishte ne 
kundershtim me parimet e procesit te rregullt. Dispozita e propozuar parashikon pershtatjen e 
kufizimit te aksesit ne informacion, duke parashikuar raste te qarta dhe te kufizuara ku aksesi 
mund te jete i kufizuar, p.sh. ndikimi ne hetimet e filluara penale dhe disiplinore, siguria 
kombetare, cenimi i te drejtave themelore te personave te tjere etj. Per me teper, kufizimi i 
aksesit eshte rast perjashtimor, dhe ligji parashikon te drejten e aksesit ne dosje. Rastet e 
perjashtimore ruajne ekuilibrin e duhur midis te drejtes se magjistratit per nje proces te rregullt 
ligjor gjate procedurave disiplinore dhe mbrojtjes se te drejtave themelore te paleve te treta, si 
dhe interesit te drejtesise. 
Projekt propozimi i ri shton nje pike qe garanton te drejten e magjistrateve per nje proces te 
rregullt ligjor, pasi detyron Keshillat t'i sigurojne magjistratit dhe perfaqesuesit e tij aksesin e 
plote ne dosje para marrjes se vendimit. 

Neni 13 ploteson boshllekun e krijuar nga shfuqizimi i nenit 152 te ligjit 96/2016 dispozite qe 
trajtonte pezullimin mbi baze diskrecionit. 
Sipas vleresimit te GJK neni 152 qe parashikon pezullimin mbi baze diskrecioni, ka parashikuar 
raste te tjera pezullimi per magjistratin, ne mungese te delegimit te shprehur te nenit 140 te 
Kushtetutes, duke cenuar keshtu nenin 116 te Kushtetutes. 
Dispozita e propozuar ne perputhje me nenin 140 pika 3 te Kushtetutes trajton pezullimin per 
shkak te procedimit disiplinor, duke mos parashikuar raste te reja pezullimi por duke disiplinuar 
ne aspektin procedural kete procedure. Ne kete aspekt dispozita parashikon qe, kur Keshilli eshte 
i bindur se vazhdimi ne detyre i magjistratit, per te cilin eshte paraqitur kerkese per fillimin e 
procedimit disiplinor, demton rezultatin e procedimit disiplinor, pengon konkluzionin e tij te 
drejte ose te rregullt, ose e diskrediton rende figuren dhe pozicionin e magjistratit, mund ta 
pezulloje gjyqtarin nga detyra pa vonese. 
Pezullimi sipas ketij neni zgjat deri ne marrjen e nje vendimi perfundimtar nga Keshilli mbi 
kerkesen per 9eshtjen perkatese, perve9se kur Keshilli vendos te heqe pezullimin kur kushtet e 
mesipeerme pushojne se ekzistuari. 

Neni 14 i cili propozon nje ndryshim ne nenin 153 te ligjit, njehson referencat me dispozitat qe 
propozohen te riformulohen pas shfuqizimeve te GJK. Perve9 kesaj, per shkak te riformulimit te 
ri te nenit 152, shkronjat "c" dhe "<;" te nenit 153 nuk jane me te nevojshme. 

Neni 15 riformulon peermbajtjen e neni 156 te ligjit. Pavaresisht se kjo dispozite nuk eshte 
prekur nga vendimi i Gjykates Kushtetuese, riformulimi i ketij neni eshte i nevoj shem per te 
harmonizuar dispoziten me permbajtjen e riformuluar te nenit 152 pas shfuqizimit te saj nga 
Gjykata Kushtetuese. 

Neni 16 parashikon dispoziten e hyrjes se fuqi te ketij projektligji sipas rregullit te pergjithshem 
te hyrj es ne fuqi. 

Pavaresisht se vendimi i Gjykates Kushtetuese ka shfuqizuar edhe disa togfjaleshe ne disa 
dispozita kalimtare te ligjit nr. 96/2016 "Per statusin e gjyqtareve dhe prokuroreve", bazuar edhe 
ne sugjerimet e eksperteve gjate diskutimit ne Keshillin e Legjislacionit, u vleresua se 
ndryshimet ne keto nene nuk konsiderohen me te nevojshme ne kete faze, qe tashme jane ngritur 
dhe funksionojne Keshilli i Larte Gjyqesor dhe Keshilli i Larte i Prokurorise. 

KONTRIBUTI PER HARTIMIN E PROJEKTLIGJIT 

Ky projektligj eshte produkt i punes dhe diskutimeve te perbashketa ndermjet eksperteve te 
caktuar nga Keshilli per Legjislacionin, ekspertet e Misionit Euralius, perfaqesuesve te Kuvendit 
te Shqiperise . 

;J;IJe/ 

